
«Էլեկտրաէներգետիկայի բնագավառում մասնագիտական կրթության ոլորտում ԱՊՀ մասնակից պետությունների համագործակցության մասին» համաձայնագրի 
ստորագրման նպատակահարմարության վերաբերյալ


«Էլեկտրաէներգետիկայի բնագավառում մասնագիտական կրթության ոլորտում ԱՊՀ մասնակից պետությունների համագործակցության մասին» hամաձայնագրի մշակման ընթացքում հաշվի են առնվել միջազգային կազմակերպությունների շրջանակներում մասնագիտական                              կրթության ոլորտում կնքված միջազգային պայմանագրերը, այդ թվում                  նաև ԱՊՀ մասնակից պետությունների  միջև 2007թ. մայիսի 25-ին                ստորագրված «Անկախ պետությունների համագործակցության մասնակից պետությունների մասնագետների մասնագիտական վերապատրաստման  և որակավորման  բարձրացման ոլորտում համագործակցության մասին» համաձայնագիրը: 
Ներկայացված համաձայնագիրն ուղղված է էլեկտրաէներգետիկական բնագավառում մասնագիտական պատրաստման և                            վերապատրաստման բարձրացմանը, և այդ նպատակով բազային            ուսումնական հաստատությունների համար ընդհանուր սկզբունքների և            հիմնական պահանջների մշակմանը, նշված բնագավառում                                 ազգային օրենսդրությունների հարմոնիզացիային և ԱՊՀ անդամ                 պետությունների համար անհրաժեշտ իրավական հենքի ստեղծմանը՝           ապահովելու ուսուցման և վերապատրաստման վկայագրերի համարժեք փոխճանաչումը: 
Առաջնորդվելով «Հայաստանի Հանրապետության միջազգային պայմանագրերի մասին» ՀՀ օրենքի դրույթներով և հաշվի առնելով տարածաշրջանում էներգետիկ ոլորտում ընթացող ինտեգրացիոն            գործընթացները՝  ՀՀ էներգետիկայի և բնական պաշարների                 նախարարությունը նպատակահարմար է գտնում  նշված                         hամաձայնագրի ստորագրումը, որը հնարավորություն կտա ինչպես                     առանձին երկրների, այնպես էլ ԱՊՀ անդամ պետությունների էներգահամակարգերում ապահովել բարձր որակավորման                    մասնագետների և սպասարկող անձնակազմի առկայություն,                                     ինչը զգալիորեն կնպաստի էլեկտրաէներգետիկ համակարգերի  հուսալի                    և անխափան գործունեության ապահովմանը, հատկապես                 էներգահամակարգերի զուգահեռ աշխատանքի ընթացքում և                    միջսահմանային  փոխանակումներ իրականացնելիս: 




ՀՀ էներգետիկայի և բնական
պաշարների  նախարար							Լևոն Յոլյան
